
Вячаслаў Фёдаравіч Капыцін нарадзіўся 
1 студзеня 1942 г. у в. Трылесіна Дрыбінскага 
раёна Магілёўскай вобласці. Шлях дапытлівага 
юнака ў навуку быў няпросты. Бацька загінуў 
на фронце. Пасля школы В.Ф.Капыцін зведаў 
мазольную працу на шахтах Данбаса, адслужыў 
тэрміновую вайсковую службу. I толькі ў 1965 г. 
бравы старшына запасу, паспяхова здаўшы 
ўступныя экзамены, паступіў на гістарычны фа- 
культэт Магілёўскага педагагічнага інстытута імя
А.А.Куляшова. 3 гэтага часу жыццёвы і творчы 
лёс Вячаслава Фёдаравіча быў непарыўна звя- 
заны з гістарычным факультэтам роднай Alma 
Mater. Ён працаваў асістэнтам, выкладчыкам, 
старшым выкладчыкам, дацэнтам, з 1978 па 
1999 г. загадчыкам кафедры ўсеагульнай гісто- 
рыі. 3 1999 г. і да апошняга дня жыцця быў за­
гадчыкам кафедры археалогіі і спецыяльных 
гістарычных дысцыплін.

В.Ф.Капыцін рэалізаваў сябе як вучомы ў ар- 
хеалогіі Беларў'сі. Ён быў адным з найбольш 
аўтарытэтных беларускіх спецыялістаў, што вы- 
вучалі эпоху фінальнага палеаліту і мезаліту. 
Захапленне археалагічнымі даследаваннямі 
пачапося яшчэ ў студэнцкія гады пад уплывам

таленавітага археолага, у той час дэкана ист­
фака дацэнта Г.І.Іоне. Г.Іоне заснаваў на 
гістарычным факультэце Магілёўскага дзяржаў- 
нага універсітэта археалагічны гурток, які 
працуе і цяпер. Сталым наведвальнікам занят- 
каў гуртка быў і Вячаслаў Капыцін.

Неўзабаве прыйшоў час і самастойных дас- 
ледаванняў. 3 1970 г. і да апошняга дня свайго 
жыцця Вячаслаў Фёдаравіч узначальваў археа- 
лагічную экспедыцыю, якая штогод праводзіцца 
на базе гістарычнага факультэта. У 1970-я гг. 
малады даследчык плённа вывучае помнікі 
мезаліту Верхняга Падняпроўя. Вынікам працы 
стала бліскуча абароненая ў 1977 г. у Ленін- 
градзе ў Інстытуце археалогіі АН СССР канды- 
дацкая дысертацыя “ Мезаліт Паўднёва-Усход- 
няй Беларусі” , у якой была грунтоўна дасле- 
давана самабытная сожская культура позняга 
мезаліту.

Дзякуючы навуковым даследаванням тале- 
навітага магілёўскага вучонага сусветная навука 
атрымала грунтоўныя матэрыялы для аналізу 
культурна-гістарычных працэсаў ва Усходняй 
Еўропе ў эпоху фінальнага палеаліту і мезаліту. 
В.Капыцін на аснове грунтоўнага даследавання

ЛЮ ДЗІ ГІСТАРЫЧНАЙ НАВУКІ

археалагічных матэры ялаў мэтанакіравана  
адстойваў тэзіс пра тое, што насельніцтва фі- 
нальнага палеаліту і ранняга мезаліту тэрыторыі 
Верхняга Дняпра, а менавіта грэнскай культуры, 
паходзіла ад верхнепалеалітычных паляўнічых 
на маманта, якія 15 — 13 тысяч гадоў таму зася- 
лілі Верхні Дон, Сярэдняе Падняпроўе, басейн  
Дзясны. Менавіта ім былі даследаваны фіналь- 
напалеалітычныя і мезалітычныя помнікі Верх­
няга Падняпроўя — стаянкі Бароўка, Хвойная, 
Грэнск, Каромка і інш. В.Капыцін, прааналіза- 
ваўшы вялікую колькасць археалагічных крыніц 
з гэтых помнікаў, прыйшоў да высновы, што іх 
насельніцтва было прамымі нашчадкамі тра- 
дыцый мезінскай культуры ці сярэднедняп- 
роўскага адзінства позняга палеаліту. Паколькі 
ў познеледавіковую эпоху насельніцтва рухала- 
ся пераважна з  поўдня на поўнач, то познепа- 
леалітычныя жыхары Сярэдняга Падняпроўя, як 
лічыў В.Ф.Капыцін, перасяліліся на тэрыторыю 
Верхняга Дняпра, д зе  і паклалі пачатак грэнскай 
і іншых, роднасных ёй, мезалітычных культур.

Вялікае значэнне Вячаслаў Фёдаравіч нада- 
ваў ахове, уліку і вывучэнню помнікаў археалогіі 
Магілёўскай вобласці ўсіх археалагічных эпох. 
3  1990 г. археалагічная экспедыцыя пад кіраў- 
ніцтвам Вячаслава Фёдаравіча сумесна з  Магі- 
лёўскім абласным краязнаўчым музеем ажыц- 
цяўляла разлічаны на 15 гадоў спецыяльны пра- 
ект па абследаванні і картаграфаванні археала- 
гічных помнікаў Магілёўскай вобласці дпя пад- 
рыхтоўкі “Зводу помнікаў археалогіі Магілёўскай 
вобласці”. Галоўнай мэтай гэтага праекта было 
ўвесці ў навуковы абарот для шырокага кола 
спецыялістаў, а таксама і грамадскасці сабра- 
ныя археалагічныя крыніцы для далейшай рас- 
працоўкі праблем, звязаных з вывучэннем ста- 
ражытнай і сярэдневяковай гісторыі, з захаван- 
нем археалагічнай спадчыны. Для рэалізацыі 
гэтай мэты штогод абследаваўся раён за  раё- 
нам Магілёўскай вобласці, праводзіліся пошу- 
кавыя археалагічныя разведкі. За апошнія 12 га- 
доў В.Капыціным былі падрыхтаваны і выда- 
дзены археалагічныя карты ў выглядзе кніг і 
брашур 16 з  21 раёна Магілёўскай вобласці. У 
гэтых выданнях апісаны 1 854 помнікі археалогіі 
зобласці. У 1998 г. пабачыла свет праца “Звод  
археалагічных помнікаў Чарнобыльскай зоны Ма- 
гілёўскай вобласці”. Для параўнання: калі, згод- 
на матэрыялам “Збору помнікаў гісторыі і куль­
туры Магілёўскай вобласці”, якія выдадзены ў 
1986 г., на гэтай тэрыторыі было вядома толькі 
170 помнікаў археалогіі, то ў выніку даследаван- 
няў В.Капыціна былі ўлічаны 924 археалагічныя 
а б ’екты.

У выніку даследавання раёнаў вобласці былі 
сабраны велізарныя і унікальныя па сваёй

значнасці калекцыі, якія налічваюць больш за  
300 тысяч(!) артэфактаў. Яны перададзены ў 
Магілёўскі абласны краязнаўчы музей і шэраг 
раённых музеяў вобласці. На гэтых матэрыялах 
былі падрыхтаваны да  друку і выдадзены арты- 
кулы і манаграфіі, раздзелы  па старажытнай 
гісторыі і археалогіі ў раённых кнігах “Памяць”. 
Сабраныя археалагічныя крыніцы з ’яўляюцца 
каштоўным скарбам, якім будзе карыстацца для 
навуковых і краязнаўчых прац яшчэ не адно 
пакаленне будучых даследчыкаў.

У выніку шматгадовых палявых даследаван- 
няў В.Капыціным была вывучана вялікая коль­
касць археалагічных помнікаў Верхняга Па- 
дняпроўя. Даследчыкам было адкрыта больш 
за  100 новых помнікаў фінальнага палеаліту, ме- 
заліту і неаліту. Аналагаў падобнай комплекснай 
працы, выкананай адным чалавекам, у якой бы- 
лі б улічаны помнікі археалогіі ўсіх эпох, у нашай 
краіне няма.

Даследаванні В.Капыціна сталі запатрабава- 
нымі ў акадэмічнай навуцы не толькі нашай 
краіны, але і навукоўцамі краін СНД і Еўропы. 
Яго навуковая дзей н асц ь  атрымала міжна- 
роднае прызнанне. Вячаслаў Фёдаравіч быў 
аўтарам больш за 300 навуковых публікацый, у 
тым ліку 20 манаграфій.

В.Ф.Капыцін быў таленавіты арганізатар на- 
вукі. Па яго ініцыятыве на гістфаку МагДУ ство- 
рана праблемная навукова-даследчая археала- 
гічная лабараторы я, на асн ове якой функ- 
цыяніруе Цэнтр археалагічных даследаванняў 
пры ўпраўленні культуры Магілёўскага аблвы- 
канкама. За вялікую працу па развіцці творчых 
зд о л ь н а с ц е й  м о л а д зі ў с т у д зе н і 1 9 9 9  г. 
В.Ф.Капыціну была прысуджана першая прэмія 
Спецыяльнага ф онду П рэзідэнта Рэспублікі 
Беларусь па сацыяльнай падтрымцы адораных 
вучняў і студэнтаў. Па выніках конкурсу 2001 г. 
Магілёўскага аблвыканкама ён стаў “Чалавекам 
года”.

Заўчасная смерць Вячаслава Фёдаравіча 
Капыціна 24 жніўня 2002 г. перакрэсліла ўсе 
яго творчыя задумы. Ужо год, як няма яго побач 
з намі. Годны паслядоўнік вялікага сына Магі- 
лёўшчыны Еўдакіма Раманава, нястомны палявы 
даследчык, патрыёт роднага краю, ён назаў- 
сёды застанецца ў нашых сэрцах і ўдзячнай 
памяці нашчадкаў.

Пётр Дзмітрачкоў.
дэкан гістарычнага факультэта Магілёўскага 
дзяржаўнага універсітэта імя А.А.Куляшова. 

кандыдат гістарычных навук, дацэнт.
Ігар Марзалюк 

загадчык секцыі археалогіі і спецыяльныу 
гістарычных дысцыплін Магілёўскага дзяржаўнага 

універсітэта імя А.А.Куляшова, кандидат 
гістарычных навук, дацэнт.

